
MUASSASALARIDA RAQAMLI 
MENEJMENT TIZIMLARINI 
JORIY ETISH MUAMMOLARI 
VA ULARNI BARTARAF 
ETISHNING SAMARALI 
YO‘LLARI
Matnazarov Hurmatbek Egamberganovich
Alfraganus university nodavlat oliy ta’lim tashkiloti
monitoring va ichki nazorat bo‘limi bosh mutaxassisi

Annotatsiya: Mazkur maqolada oliy ta’lim muassasalarida raqamli menejment tizimlarini joriy etishning ahamiyati, 
ularning ta’lim jarayonini boshqarishdagi o‘rni hamda boshqaruv samaradorligini oshirishdagi imkoniyatlari tahlil qilinadi. 
Tadqiqot davomida oliy ta’lim muassasalarida boshqaruv jarayonlarini raqamlashtirish orqali shaffoflikni ta’minlash, tezkor 
qarorlar qabul qilish va ta’lim sifatini oshirish imkoniyatlari yoritiladi.

Kalit so‘zlar: raqamli menejment, oliy ta’lim muassasalari, boshqaruv samaradorligi, raqamlashtirish, axborot tizimlari, 
ta’lim jarayonini boshqarish, elektron boshqaruv, raqamli transformatsiya, monitoring va tahlil, ta’lim sifati.
Abstract: This article analyzes the significance of implementing digital management systems in higher education insti-
tutions, their role in managing the educational process, and their potential to enhance management efficiency. The study 
explores how the digitalization of administrative processes can ensure transparency, facilitate rapid and high-quality deci-
sion-making, and improve educational outcomes. Additionally, the article addresses the integration of existing information 
systems, the standardization of electronic document circulation, and the positive impact of digital systems on pedagogical 
processes.

Key words: digital management, higher education institutions, management efficiency, digitalization, information sys-
tems, educational process management, e-governance, digital transformation, monitoring and analysis, education quality.
Аннотация: В данной статье анализируется значимость внедрения систем цифрового менеджмента в высших 
учебных заведениях, их роль в управлении образовательным процессом и возможности повышения эффектив-
ности управления. В исследовании рассматривается, как цифровизация управленческих процессов обеспечивает 
прозрачность, способствует быстрому и качественному принятию решений и улучшению качества образования. 
Кроме того, в статье рассматриваются вопросы интеграции существующих информационных систем, стандарти-
зации электронного документооборота и положительного влияния цифровых систем на педагогический процесс.

Ключевые слова: цифровой менеджмент, высшие учебные заведения, эффективность управления, цифрови-
зация, информационные системы, управление образовательным процессом, электронное управление, цифровая 
трансформация, мониторинг и анализ, качество образования.

KIRISH
Hozirgi davrda globallashuv jarayonlari hamda raqamli texnologiyalarning jadal rivojlanishi barcha sohalar 

qatori oliy ta’lim tizimiga ham sezilarli ta’sir ko‘rsatmoqda. Ta’lim jarayonini samarali tashkil etish, boshqaruv 
faoliyatini takomillashtirish, rejalashtirish, monitoring qilish va tahlil etishda zamonaviy raqamli menejment 
tizimlaridan foydalanish muhim ahamiyat kasb etmoqda. Oliy ta’lim muassasalarida boshqaruv samaradorligini 
oshirish, inson omili bilan bog‘liq xatolarni kamaytirish, shaffoflikni ta’minlash hamda tezkor va asosli qarorlar 
qabul qilishda raqamli menejment tizimlari muhim vosita hisoblanadi. Shu sababli bunday tizimlarni joriy etish 
bugungi kunda ta’lim tizimi oldida turgan dolzarb vazifalardan biri hisoblanadi. 

Raqamli menejment tizimlari oliy ta’lim muassasasining barcha boshqaruv jarayonlarini yagona axborot 
platformasi asosida tashkil etishga xizmat qiluvchi kompleks dasturiy yechimlar majmuasidir. Mazkur tizimlar 
orqali turli ma’lumotlarni yig‘ish, saqlash, qayta ishlash hamda tahlil qilish imkoniyati yaratiladi. Ular, odatda, 

o‘quv jarayonini boshqarish, kadrlar bilan ishlash, moliyaviy nazorat, talabalar kontingentini yuritish, reyting 
va baholash tizimi, hujjatlar aylanishini tashkil etish hamda strategik rejalashtirish kabi muhim yo‘nalishlarni 
qamrab oladi.

MAVZUGA OID ADABIYOTLAR SHARHI
Oliy ta’lim tizimida raqamli menejment va raqamli transformatsiya jarayonlarini o‘rganish masalalari ko‘plab 

xorijiy olimlarning ilmiy izlanishlarida muhim o‘rin egallaydi. Ushbu tadqiqotlarda ta’lim tizimini boshqarishda 
zamonaviy axborot texnologiyalaridan foydalanish, raqamli platformalarni joriy etish hamda boshqaruv sama-
radorligini oshirish masalalari keng tahlil qilingan.

Ta’limni raqamlashtirish va raqamli universitet konsepsiyasi bo‘yicha tadqiqotlar olib borgan Tony Bates o‘z 
ilmiy ishlarida oliy ta’lim tizimida raqamli texnologiyalarni joriy etish ta’lim jarayonini tashkil etish va boshqaruv 
samaradorligini oshirishda muhim ahamiyatga ega ekanligini ta’kidlaydi. Uning fikriga ko‘ra, zamonaviy univer-
sitetlar raqamli ta’lim muhitini shakllantirish orqali boshqaruv tizimini yanada takomillashtirish imkoniyatiga ega 
bo‘ladi.

Jamiyat va iqtisodiyotning raqamli rivojlanishi masalalarini o‘rgangan Manuel Castells “axborot jamiyati” 
konsepsiyasini ilgari surib, raqamli texnologiyalar barcha ijtimoiy institutlar qatori ta’lim tizimining faoliyatiga 
ham sezilarli ta’sir ko‘rsatishini asoslab bergan [1]. Uning ta’kidlashicha, axborot texnologiyalarining rivojlanishi 
boshqaruv jarayonlarini yanada samarali tashkil etish imkoniyatini yaratadi. Strategik boshqaruv va raqobatbar-
doshlik nazariyasi bo‘yicha mashhur tadqiqotchi Michael Porter tashkilotlar faoliyatida innovatsion texnologi-
yalarni joriy etish ularning raqobat ustunligini ta’minlashini ta’kidlaydi. Uning konsepsiyasiga ko‘ra, zamonaviy 
tashkilotlar, jumladan, universitetlar ham raqamli boshqaruv tizimlarini joriy etish orqali o‘z faoliyatining sama-
radorligini oshirishi mumkin. 

Menejment nazariyasi asoschilaridan biri hisoblangan Peter Drucker esa tashkilotlarda samarali bosh-
qaruvni ta’minlash uchun axborot va bilimlarni to‘g‘ri boshqarish muhim ekanligini qayd etadi [2]. Uning ilmiy 
qarashlarida tashkilot faoliyatini boshqarishda ma’lumotlar bazasi, axborot tizimlari va tahliliy mexanizmlarning 
ahamiyati alohida ta’kidlangan bo‘lib, bu yondashuv zamonaviy raqamli menejment tizimlari uchun metodologik 
asos bo‘lib xizmat qiladi.

Raqamli transformatsiya va ta’lim texnologiyalarini o‘rganish bo‘yicha tadqiqotlar olib borgan George 
Siemens tomonidan ilgari surilgan konnektivizm nazariyasi ham raqamli ta’lim muhitini rivojlantirishda muhim 
nazariy asoslardan biri hisoblanadi. Ushbu nazariyaga ko‘ra, bilimlar tarmoq muhitida shakllanadi va raqamli 
texnologiyalar ta’lim jarayonining samaradorligini oshirishda muhim rol o‘ynaydi. Oliy ta’lim muassasalarida 
raqamli menejment, raqamli transformatsiya va boshqaruv jarayonlarini modernizatsiya qilish masalalari 
so‘nggi yillarda mahalliy va xorijiy olimlar tomonidan keng o‘rganilmoqda. Tadqiqotlarda ta’lim tizimini boshqar-
ishda axborot-kommunikatsiya texnologiyalaridan foydalanish, elektron boshqaruv tizimlarini joriy etish hamda 
boshqaruv samaradorligini oshirish masalalari ilmiy jihatdan tahlil qilingan. 

Jumladan, Sh. Shomurodov tadqiqotlarida oliy ta’lim tizimida raqamli transformatsiya jarayonlari bosh-
qaruv samaradorligini oshirish, shaffoflikni ta’minlash va tezkor qaror qabul qilish imkoniyatlarini kengaytiri
shini ta’kidlaydi. M. Muxamedova esa oliy ta’lim muassasalarida akademik boshqaruvni raqamlashtirish orqali 
sifat monitoringi, strategik rejalashtirish va ta’lim jarayonini nazorat qilish tizimlarini takomillashtirish zarurligini 
asoslab bergan [3].

Shuningdek, O. Xurramov oliy ta’lim boshqaruvida innovatsion va raqamli menejment yondashuvlarini 
joriy etish rahbarlik faoliyatini modernizatsiya qilish hamda ta’lim muassasalari raqobatbardoshligini oshirishga 
xizmat qilishini qayd etadi.

R. Islamova tadqiqotlarida elektron ta’lim tizimlari va LMS platformalarining ta’lim jarayonini boshqarish 
hamda nazorat qilishdagi ahamiyati yoritilgan.

Q. Alimova esa raqamli menejment texnologiyalari orqali ta’lim sifatini boshqarish tizimini takomillashtirish 
mumkinligini ta’kidlaydi [4].

Yuqoridagi tadqiqotlar tahlili shuni ko‘rsatadiki, xorijiy ilmiy adabiyotlarda oliy ta’lim tizimini raqamlashti-
rish, raqamli universitet modeli, innovatsion menejment va axborot texnologiyalaridan foydalanish masalalari 
keng o‘rganilgan. Biroq oliy ta’lim muassasalarida raqamli menejment asosida rahbar xodimlar ijro intizomi va 
mas’uliyatini oshirishning pedagogik mexanizmlarini kompleks o‘rganish masalasi yetarli darajada tadqiq etil-
magan. Shu sababli mazkur yo‘nalishda ilmiy izlanishlar olib borish muhim ilmiy-amaliy ahamiyat kasb etadi.

TADQIQOT METODOLOGIYASI
Oliy ta’lim muassasalarida raqamli menejment tizimlarini joriy etish jarayonida yuzaga keladigan 

muammolarni aniqlash va ularni bartaraf etish tadqiqotning asosiy metodologik yo‘nalishlarini tashkil qiladi. 
Tadqiqotda muammolar moddiy-texnik, kadrlar salohiyati, tashkiliy-boshqaruv va axborot xavfsizligi bo‘yicha 

internet tarmog‘ining mavjud emasligi bilan ifodalanib, raqamli tizimlarning uzluksiz ishlashiga salbiy ta’sir 
ko‘rsatadi. Kadrlar salohiyati nuqtayi nazaridan IT mutaxassislari, rahbar xodimlar va professor-o‘qituvchilarning 
raqamli savodxonlik darajasini tahlil qilish orqali ularning yangi texnologiyalarga moslashishdagi qiyinchiliklari 
aniqlanadi. Tashkiliy va boshqaruv muammolari esa aniq strategiya va yo‘l xaritasining mavjud emasligi hamda 
bo‘limlararo ma’lumot almashinuvi mexanizmlarining to‘liq ishlab chiqilmaganligi bilan bog‘liq. Axborot xavf-
sizligi masalalari talabalar va xodimlarning shaxsiy ma’lumotlarini himoya qilish, tizimga bo‘lgan ishonch va 
xavfsizlik choralarining yetarliligi bilan aniqlanadi.

Ushbu muammolarni hal etish uchun tizimli choralarni amalga oshirish zarur.
Avvalo, oliy ta’lim muassasalarining moddiy-texnik bazasini mustahkamlash lozim: zamonaviy server infra-

tuzilmasini yaratish, tezkor va barqaror internet bilan ta’minlash hamda litsenziyalangan dasturiy ta’minotlardan 
foydalanish raqamli menejment tizimlarining samarali ishlashini ta’minlaydi.

Ikkinchidan, kadrlar tayyorlash va qayta tayyorlash tizimini rivojlantirish muhim ahamiyatga ega; rahbar 
xodimlar, professor-o‘qituvchilar va texnik xodimlar uchun maxsus treninglar, seminarlar va malaka oshirish 
kurslarini tashkil etish orqali ularning raqamli kompetensiyalari oshiriladi [5].

Uchinchidan, raqamli menejment tizimlarini bosqichma-bosqich joriy etish maqsadga muvofiqdir; dastlab 
ayrim bo‘limlarda pilot loyihalarni amalga oshirib, aniqlangan kamchiliklarni bartaraf etgan holda tizimni kengay-
tirish ijobiy natijalar beradi.

To‘rtinchidan, axborot xavfsizligini ta’minlash bo‘yicha aniq me’yoriy hujjatlar va ichki reglamentlar ishlab 
chiqilishi zarur; ma’lumotlarni zaxiralash, kirish huquqlarini cheklash va zamonaviy himoya vositalaridan foyda-
lanish orqali tizim xavfsizligini oshirish mumkin.

TAHLIL VA NATIJALAR
Oliy ta’lim muassasalarida raqamli menejment tizimlarini joriy etish jarayonini yanada takomillashtirishda 

oliy ta’lim muassasalari o‘rtasida tajriba almashish va milliy hamda xalqaro ilg‘or tajribalarni o‘rganish muhim 
ahamiyatga ega. Bunday yondashuv nafaqat tizimlarning samaradorligini oshirish, balki rahbar xodimlar va 
professor-o‘qituvchilarni zamonaviy boshqaruv texnologiyalari bilan tanishtirish, ularning raqamli kompetensi-
yalarini rivojlantirishga xizmat qiladi. Shu bilan birga, normativ-huquqiy bazaning yetarli darajada shakllanma-
ganligi raqamli menejment tizimlarini joriy etishda dolzarb muammo sifatida namoyon bo‘ladi. Amaldagi ayrim 
me’yoriy hujjatlar an’anaviy boshqaruv tizimlariga moslashtirilgan bo‘lib, raqamli boshqaruv jarayonlarini to‘liq 
qamrab olmaydi. Natijada hujjat aylanishida ikkilik holat yuzaga keladi va bir vaqtda ham elektron, ham qog‘oz 
shakldagi hujjatlardan foydalanish majburiyati paydo bo‘ladi.

Bundan tashqari, raqamli imzo, elektron hujjatlarning yuridik kuchi, ularni saqlash va arxivlash masalalarida 
aniqlik yetishmasligi tizimdan samarali foydalanishga to‘sqinlik qiladi. Bu holat rahbar xodimlar va boshqaruv 
organlarining raqamli menejment tizimlariga to‘liq ishonch bildirmasligi va an’anaviy boshqaruv usullariga 
murojaat qilishni davom ettirishiga olib keladi. Shu sababli oliy ta’lim muassasalarida raqamli menejment tizim-
larini samarali joriy etish uchun normativ-huquqiy bazani yangilash, elektron hujjat aylanishi va raqamli imzo 
mexanizmlarini yuridik jihatdan mustahkamlash, shuningdek, milliy va xalqaro ilg‘or tajribalarni tizimli o‘rganish 
zarur. Bu choralar rahbar xodimlarning tizimga bo‘lgan ishonchini oshirish va raqamli boshqaruv jarayonlarini 
to‘liq integratsiya qilish imkonini beradi.

Oliy ta’lim muassasalarida raqamli menejment tizimlarini joriy etish jarayonida yuzaga keladigan asosiy 
muammolarni aniqlash va ularni bartaraf etish tadqiqot metodologiyasining markaziy yo‘nalishlarini tashkil 
qiladi. Tadqiqotda muammolar moddiy-texnik, kadrlar salohiyati, tashkiliy-boshqaruv, normativ-huquqiy va 
axborot xavfsizligi sohalari bo‘yicha tahlil qilindi. Moddiy-texnik baza yetishmasligi zamonaviy serverlar, kuchli 
kompyuter texnikasi va barqaror internet tarmog‘ining mavjud emasligi bilan ifodalanib, raqamli tizimlarning 
uzluksiz ishlashiga salbiy ta’sir ko‘rsatadi. Kadrlar salohiyati nuqtayi nazaridan IT mutaxassislari, rahbar xodimlar 
va professor-o‘qituvchilarning raqamli savodxonlik darajasini tahlil qilish orqali ularning yangi texnologiyalarga 
moslashishdagi qiyinchiliklari aniqlanadi. Tashkiliy va boshqaruv muammolari esa aniq strategiya va yo‘l xarita-
sining mavjud emasligi hamda bo‘limlararo ma’lumot almashinuvi mexanizmlarining to‘liq ishlab chiqilmaganligi 
bilan bog‘liq [6]. Axborot xavfsizligi masalalari talabalar va xodimlarning shaxsiy ma’lumotlarini himoya qilish, 
tizimga bo‘lgan ishonch va xavfsizlik choralarining yetarliligi bilan aniqlanadi.

Mazkur muammolarni bartaraf etish uchun tizimli choralar zarur.

Avvalo, oliy ta’lim muassasalarining moddiy-texnik bazasini mustahkamlash lozim: zamonaviy server infra-
tuzilmasini yaratish, tezkor va barqaror internet bilan ta’minlash hamda litsenziyalangan dasturiy ta’minotlardan 
foydalanish raqamli menejment tizimlarining samarali ishlashini ta’minlaydi.

Ikkinchidan, rahbar xodimlar, professor-o‘qituvchilar va texnik xodimlar uchun maxsus treninglar, semi-
narlar va malaka oshirish kurslarini tashkil etish orqali kadrlarning raqamli kompetensiyalari oshiriladi.

Uchinchidan, tizimlarni bosqichma-bosqich joriy etish maqsadga muvofiq; dastlab pilot loyihalarni amalga 
oshirib, aniqlangan kamchiliklarni bartaraf etgan holda tizimni kengaytirish ijobiy natijalar beradi.

To‘rtinchidan, axborot xavfsizligini ta’minlash bo‘yicha aniq me’yoriy hujjatlar va ichki reglamentlar ishlab 
chiqilishi, ma’lumotlarni zaxiralash, kirish huquqlarini cheklash va zamonaviy himoya vositalaridan foydalanish 
tizim xavfsizligini oshirishga xizmat qiladi.

Oliy ta’lim tizimiga oid normativ-huquqiy hujjatlarni raqamlashtirish talablariga mos ravishda takomillasht-
irish, elektron hujjat aylanishi bo‘yicha yagona standartlarni joriy etish boshqaruv jarayonlarini soddalashtiradi 
va tizim samaradorligini oshiradi. Raqamli menejment tizimlarini joriy etishda mavjud axborot tizimlari bilan 
integratsiya masalasi ham dolzarb hisoblanadi; o‘quv jarayoni, buxgalteriya, kadrlar bo‘limi va talabalar bilan 
ishlash bo‘yicha alohida-alohida dasturiy vositalar mavjudligi ularning o‘zaro bog‘liqligini cheklaydi, natijada 
ma’lumotlarning takroran kiritilishiga olib keladi va xatolar yuzaga keladi. Ushbu muammoni bartaraf etish 
uchun yagona platformaga asoslangan raqamli menejment tizimlarini ishlab chiqish yoki mavjud tizimlarni API 
texnologiyalari orqali integratsiyalash zarur bo‘lib, bu axborot oqimlarini optimallashtirish va boshqaruv jaray-
onlarining uzviyligini ta’minlaydi.

XULOSA
Raqamli menejment tizimlarining joriy etilishi pedagogik jarayonga ham bevosita ta’sir ko‘rsatadi: o‘quv 

yuklamalarini rejalashtirish, dars jadvalini shakllantirish va talabalarning o‘zlashtirish ko‘rsatkichlarini moni-
toring qilish jarayonlari avtomatlashtiriladi. Bu esa professor-o‘qituvchilarning ish yukini kamaytirib, ularning 
ilmiy va metodik faoliyatga ko‘proq e’tibor qaratishiga imkon yaratadi.

Shu bilan birga, tizim interfeysining murakkabligi yoki texnik nosozliklar pedagogik jarayonda qo‘shimcha 
stress omiliga aylanishi mumkin. Shu sababli raqamli menejment tizimlarini loyihalashda foydalanuvchi ehti
yojlarini hisobga olish, qulay va tushunarli interfeysni ta’minlash, shuningdek, texnik qo‘llab-quvvatlash xizmati-
ning uzluksiz faoliyatini tashkil etish pedagogik jarayonning barqarorligini saqlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

